
Кириш. Тез ривожланаётган, илм-фан соҳасида тобора яхшиланаётган мамлакат 

эса дунёдаги энг тараққий этган давлатлар рўйхатида етакчилик қилади. Инновацион 

ғоялар, янгиликлар -мамлакатнинг ривожланиш даражасини белгилаб бермоқда. 

Ўзбекистон Республикаси Президенти томонидан 2030 йилга қадар мамлакатни Глобал 

инновацион индекс баҳолаш рейтингида етакчи  50 та давлатлар қаторига киритилиши 

борасидаги вазифани белгилаб беришлиши ҳам мавзунинг нақадар долзарб 

эканлигидан далолатдир [1].  

Дунё мамлакатларининг инновацион фаолияти динамикасида пандемия таъсири 

остида қатор ўзгаришлар юзага келганини кўришимиз мумкин. Ўзбекистон 2015 йил 

глобал инновацион индекс рейтингида 140 дан ортиқ давлатлар ичида 122 ўринни 

эгаллаган эди. 2020 йилда эса 131 дан ортиқ дунё мамлакатлари ичида 801та 

кўрсаткичлардан иборат бўлган мазкур рейтингда мамлакатимиз 93 ўринни эгаллаган. 

Жумладан, Институционал ривожланиш (Institutions), Инсон капитали ва илмий 

тадқиқот фаолияти (Human capital & research), Инфратузилма (Infrastructure), Билим ва 

технологиялар натижадорлиги (Knowledge & technology outputs) ва Ижодий 

натижадорлик (Creative outputs) каби йўналишлардаги индикаторларда ижобий 

натижаларга эришилди. “Албатта, эришаётган барча ютуқларимиз, инсон қадри 

улуғ бўлган диёр – Янги Ўзбекистонни барпо этиш йўлидаги дастлабки 

натижалардир. Биз бунёдкор халқимиз билан бирга бундай эзгу ишларни давом 

эттирамиз ва олдимизга қўйган катта-катта марраларга албатта эришамиз” [2]. 

 Мавзуга оид адабиётларнинг таҳлили  

Инновацион ривожланиш – миллий иқтисодиётнинг барқарор ўсишини инсон 

интеллектуал капитали ва юқори технологияларига асосланиб таъминлашнинг 

ижтимоий-иқтисодий жараёнидир [3]. 

 Иннoвaциoн иқтиcoдиёт 1920 йиллaрнинг oхири 1930 йиллaрнинг бoшлaридa 

иқтиcoдий фaн cифaтидa шaкллaнди, иқтиcoдчи oлим Н.Кoндрaтьев техникa coҳacидa 

юз берaётгaн ўзгaришлaр иқтиcoдий ривoжлaнишгa ижoбий тaъcир кўрcaтaди, деб 

тaъкидлaгaн [4]. 

Иқтиcoдий фaндa “иннoвaция”нинг мoҳиятини илк бoр aвcтриялик oлим 

Й.Шумпетер қуйидaгичa тaърифлaгaн: “Иннoвaция – мaвжуд жaрaёнгa янгичa қaрaш, 

ёндaшув бўлиб, зaмoнaвий кaшфиёт, ишлaнмa ёки инcoният фaoлияти билaн бoғлиқ 

бўлгaн янги ишлaб чиқaришни муaйян жaрaёнгa қўллaш”. Унинг фикричa, иқтиcoдий 

фaoлиятгa aйнaн иннoвaциoн ёндaшув ҳaр бир дaвр иқтиcoдий тизимининг 

ривoжлaниш дaрaжacини белгилaб берaди. Унинг нaзaрияcидa тaдбиркoрлик ишлaб 

чиқaришнинг тўртинчи oмили cифaтидa қaрaлaди [5]. 

Aмерикaлик иқтиcoдчи oлим C.Кузнец 1980 йиллaрдa “дaвргa oид иннoвaциялaр” 

тушунчacини фaнгa киритди, унинг тaълимoтигa кўрa, иқтиcoдиёт ривoжлaнишининг 

муaйян дaвридa бaрқaрoр иқтиcoдий ўcишни тaъминлaш вa унинг дaрaжacини oшириш 

 
1 15 та халқаро индекслар, 4 та Жаҳон иқтисодиёт форуми (World Economic Forum) томониданолиб бориладиган 

сўровномалар ва 61 та кўрсаткичларга тегишли миқдорий статистик маълумотлар 

 

https://doi.org/10.47390/SP1342V3I11Y2023N38

acocини дaвргa oид иннoвaциялaрни жoрий этиш ҳиcoблaнaди, унинг мaнбaи  эca илм-

фaн [6]. C.Кузнец муaйян дaвргa oид иннoвaциялaрнинг жoрий этилиши ижoбий caмaрa 

бериши билaн биргa унинг caлбий тaъcири бўлиши мумкинлигини ҳaм тaъкидлaб 

ўтaди.   

Бир гуруҳ иқтиcoдчи oлимлaр [7] ўз тaдқиқoтлaридa ривoжлaнaётгaн 

мaмлaкaтлaр иннoвaциялaр ҳиcoбидaн жaдaл иқтиcoдий ўcишининг ички oмиллaрини 

кўрcaтиб бердилaр. Улaрнинг фикричa, иқтиcoдиётни иннoвaциoн ривoжлaнтириш 

oмиллaридaн бири тaълим ҳиcoблaнaди.   

A. Aрoрa вa A. Гaмбaрделaлaр oлий мaълумoтли мутaхaccиcлaр мaвжудлигини 

иннoвaциoн ривoжлaнишнинг acocий oмили cифaтидa aлoҳидa қaйд этиб, ушбу нaзaрия 

тaрaфдoрлaри ҳиcoблaнишaди. Улaрнинг фикричa, иқтиcoдиётнинг юқoри 

технoлoгияли cектoри ривoжлaнaётгaн бaрчa мaмлaкaтлaрдa минтaқaни 

ривoжлaнтириш дaрaжacигa ниcбaтaн oлий мaълумoтли мутaхaccиcлaр кўпрoқ [8]. 

К.Р. Мaккoннелл, C.Л. Брюлaрнинг фикричa, йирик кoмпaниялaр  тaшкил этиш 

иқтиcoдиётни иннoвaциoн ривoжлaнтиришнинг acocий йўли, oмили cифaтидa эътирoф 

этилиб, бу ривoжлaниш янги технoлoгиялaргa тaянaди вa қуйидaги тaмoйиллaр acocидa 

aмaл қилaди: a) йирик кaпитaлдaн фoйдaлaниш; б) йирик бoзoрлaрдaн фoйдaлaниш; в) 

кoмплекc, мaркaзлaшгaн вa қaтъий интегрaциялaшгaн бoзoр тaшкил этиш; г) бoй вa 

ишoнчли хoм aшё мaнбaлaрини тaлaб қилиш. Муaллифлaрнинг фикричa, фaқaт йирик 

кoмпaниялaр етaрличa реcурc бaзacигa эгa бўлгaн ҳoлдa техник инқилoбни 

тaъминлaши, кичик бизнеcнинг эca бунгa қурби етмacлиги мумкин [9]. 

Мамлакатларнинг инновацион потенциали индекси миллий инновация тизими 

назарияси [10-13], ижтимоий-техник назариялар [12],  индекслар ёрдамида ўлчаш 

назариялари [13] ва тизим динамикаси назариялари [14]га асосланади. Дунё 

мамлакатларининг инновацион салоҳиятининг мавжуд кўрсаткичларига таълим, фан, 

технология, инсон капитали, сиёсий ва инновацион муҳитни ўз ичига олган 100 тагача 

миқдорий ва сифат ўзгарувчилари киради  

 Тадқиқот методологияси  

Мазкур мақолада илмий-назарий асос сифатида инновацияга оид иқтисодий 

адабиётлар ҳамда илмий мақолалар, хорижий ва маҳаллий иқтисодчи олимларнинг 

иқтисодиётни инновацион ривожлантириш салоҳиятини баҳолаш индикаторларга 

бағишланган илмий асарлари ўрганилган. Мазуни ўрганиш давомида адабиётлар 

қиёсий таҳлили, мантиқий ва таркибий таҳлил қилиш, гуруҳлаштириш ва қиёсий 

таққослаш усулларидан фойдаланилди. 

 Таҳлил ва натижалар 

Миллий иқтисодиётни барқарор ўсишини таъминлашда инновацион 

иқтисодиётнинг иштироки ва жорий қилинганлиги макро, мезо ва микроиқтисодий 

даражадаги белгилари орқали аниқлаш мумкин. 

Мамлакатда инновацион иқтисодиётнинг жорий этилганлиги  макроиқтисодий 

даражада белгилар қуйидагиларда намоён бўлади: 

1. Қонунчилик базаси ва меъёрий ҳужжатларнинг инновацион иқтисодиётни 

ҳар томонлама қўллаб-қувватлаш ва ҳимоя қилиш нуқтаи назаридан янгидан қабул 

қилинганлигида. 

Бу борада мамлакатимизда янгидан қабул қилинган қатор қонунчилик  ва 

меъёрий ҳужжатлар базасининг шакллантирилиши  инновацион ривожланишни 

таъминлашда муҳим аҳамиятга эга бўлди.  Қуйидаги жадвалда айрим қонунчилик ва 

меъорий ҳужжатлар  келтирилган (1-жадвал).  

1-жадвал 

Инновацион ривожланишни таъминлаш ва янада ривожлантириш  

мақсадида   2018-2020 йилларда қабул қилинган айрим қонунчилик ва меъёрий 

ҳужжатлар 

№ Қонунчилик ва меъорий ҳужжатлар   

1.  Ўзбекистон Республикаси Президентининг 21.09.2018 й. ПФ-5544-

сон "2019-2021 йилларда Ўзбекистон Республикасини инновацион 

ривожлантириш стратегияси 

2.  Ўзбекистон Республикаси Президентининг 25.02.2019 й. ПҚ-4210-

сон "Ўзбекистон Республикасининг халқаро рейтинглар ва 

индекслардаги ўрнини яхшилаш чора-тадбирлари тўғрисида"ги Қарори 

3.  Ўзбекистон Республикаси Президентининг Фармони, 02.06.2020 

йилдаги ПФ-6003-сон Ўзбекистон Республикасининг халқаро рейтинг ва 

индекслардаги ўрнини яхшилаш ҳамда давлат органлари ва 

ташкилотларида улар билан тизимли ишлашнинг янги механизмини 

жорий қилиш тўғрисида 

4.  Ўзбекистон Республикасининг 29.10.2019 й. ЎРҚ-576-сон "Илм-фан 

ва илмий фаолият тўғрисида"ги Қонуни   

5.  Ўзбекистон Республикасининг 24.07.2020 йилдаги ЎРҚ-630-сон 

“Инновацион фаолият тўғрисида”ги қонуни,  

 

 Юқоридаги жадвалда берилган  қонунчилик ва меъёрий ҳужжатларни қабул 

қилиниши натижасида Ўзбекистоннинг ҳам узоқ муддатли танаффусдан кейин Глобал 

инновацион индекс рейтингга киритилганлиги муҳим ўзгариш бўлиб, бу албатта 

республикамизда олиб борилаётган одилона шаффофлик, очиқлик сиёсати 

натижасидир. Буни эса ўз навбатида инновацион фаолиятдаги ижобий ўзгаришлар, илм-

фанга берилаётган эътибор, инновацион ривожланишига қаратилган ресурсларнинг 

самарасидир деб эътироф этиш мумкин. 

2. Мамлакатда ишлаб чиқаришни ташкил этиш ва бизнесни юритишни 

молиялаштиришнинг янги институтларини ташкил этилганлигида. Маълумки, 

хўжалик юритишнинг ҳар қандай шаклида1  жорий этилаётган янги технология, ғоя ёки 

инновацион иқтисодиёт молиявий маблағ орқали молиялаштиришни талаб этади. 

Инновацион иқтисодиётни жорий этган мамлакатлар тажрибасига эътибор 

қаратадиган бўлсак бу соҳани молиялаштиришда давлатнинг бюджет маблағлари ва 

хусусий маблағлар ҳисобидан амалга оширилган. Унинг миқдори мамлакат ЯИМга 

нисбатан баҳоланади. Инновацион фаолиятда нафақат илмий тадқиқот муассасалари, 

 
1 Хўжалик юритишнинг классик (иқтисодиёт ўзини-ўзи бошқаради, давлатнинг иштироки инкор этилади), 

маъмурий-режали (марказдан режалаштириш тизими), тартибга солувчи (иқтисодиётни бошқаришда давлатнинг 

иштироки) шакллари хусусида гап кетмоқда.  

конструкторлик бюролари, балки барча жисмоний ва юридик шахсларнинг 

иштирокини таъминлаш зарур.  

Шунингдек давлат-хусусий шериклик муносабатлари ҳам муҳим аҳамиятга эга. 

Зеро“фаол инвестицияларни жалб қилишда хусусийлаштириш ва давлат-хусусий 

шериклик имкониятларидан тўлиқ ва самарали фойдаланиш зарур” [2].  2019 йил 10 

майда  Ўзбекистон Республикасининг “Давлат-хусусий шериклик тўғрисида”ги ЎРҚ-537  

сонли қонуни  қабул  қилинган. Бундан ташқари, соҳани янада ривожлантириш 

мақсадида 2020 йил 26 апрелда Вазирлар Маҳкамасининг “ДХШ лойиҳаларини  амалга  

ошириш тартибини  такомиллаштириш тўғрисида”ги 259-сонли қарори ишлаб 

чиқилди[8]. Янги технологияларни ишлаб чиқиш ва уларни ишлаб чиқаришга жорий 

этиш мураккаб жараён бўлиб, бу жараёнда олимлар, тадбиркорлар ва меҳмонлар 

ўртасида ўзаро манфаатли ҳамкорликнинг самарали механизмини йўлга қўйиш зарур 

[16]. Жаҳон амалиётидан маълумки, ДХШ механизми эса инновацияларни жорий 

этишда самарали ечим ҳисобланади. 

3. Ишлаб чиқариш ва хизмат кўрсатишнинг барча бўғинларида босқичма-босқич 

асосий ва ёрдамчи фондларни замонавий технолиялар билан алмаштириш сиёсатининг 

жорий этилганлиги. Хусусан, бу борада гап кетганда, асосан мамлакат ишлаб чиқариш 

жараёнида фойдаланилаётган асосий воситаларнинг ёшига эътибор қаратилади. 

Масалан, Японияда асосий ишлаб чиқариш воситалар ҳар 6-7 йилда, АҚШда 8-9 йилда, 

Германияда 9-10 йилда тўлиқ янгиланади, яъни уларда асосий воситаларнинг ўртача 

фойдаланиш даври мос равишда, 6,5, 8,5 ва 9,5 йили ташкил этади [18]. Инновацион 

иқтисодиёт жадал қўлланилган шароитда ушбу кўрсаткич янаям қисқаради. 

Таъкидлаганимиздек, мамлакатда инновацион иқтисодиётни жорий 

этилганлигининг кейинги белгиларидан бири мезоиқтисодий даражада намоён бўлади. 

Тадқиқотлар натижасида, инновацион иқтисодиёт қўлланилганда мезоиқтисодий 

даражада қуйидаги  жараёнлар содир бўлади. 

1. Ҳудудларнинг инновацион фаоллиги ортади. Бу мамлакат ҳудудларини қисқа, 

ўрта ва узоқ муддатга мўлжалланган инвестицион ва иқтисодий ривожлантириш 

дастурлари орқали амалга оширилиб, ушбу дастурлар қабул қилингандан сўнг, уларни 

амалиётда жорий этилиши ва ўзининг ижтимоий-иқтисодий самараси ҳудудларнинг 

инновацион фаоллиги ортиб бориши ёки пасайишида кузатилади. 

2. Ҳудудлардаги асосий ва етакчи саноат тармоқларида ишлаб чиқаришнинг 

таркибий ўзгариши ва диверсификатсиялашуви юз беради. Бу борада мамлакатимиз  

Иқтисодиёт таркибида саноатнинг ривожланиш динамикасидаги муҳим ўзгариш 

корхоналар ва ишлаб чиқаришни модернизатсия қилиши, техник ва технологик 

янгиланиш асосида чуқур таркибий ўзгаришлар ва диверсификациянинг амалга 

оширилгани ҳисобланади. 

3. Мамлакат ҳудудларида инвестицияларни жалб этиш ва асосий фондларни 

модернизатсия қилиш муҳити пайдо бўлади. Бунда давлатнинг ички ва ташқи 

сиёсатининг асосий йўналишлари сифатида: “мамлакатда бизнес муҳитни яратиш, 

бозор механизмлари, қоида ва тартибини жорий этиш ва уларнинг тўлиқ амал 

қилишини таъминлаш” эканлигини таъкидлаган эдик.  Инновацион иқтисодиётни 

жорий этилганлиги даражасини мезоиқтисодий даражадаги кўрсаткичлари сифатида 

ҳудудларда газ, сув ва электр-энергия таъминоти ҳамда йўлларнинг сифатини 

келтириш мақсадга мувофиқ. Хусусан, Ўзбекистонда айнан шу инфратузилманинг 

етарли ва узлюксизлигини таъминланиши инновацион иқтисодиётни самарли жорий 

этиш имкониятини беради, шу билан бирга ҳудудларга инвестицияларни жалб этиш ва 

асосий ишлаб чиқариш воситаларини модернизатсия қилиш муҳити пайдо бўлади.     

 Инновацион иқтисодиётни жорий этиш даражасини белгиловчи макро ва 

мезодаражадаги белгиларини атрофлича кўриб чиқдик, таъкидлаганимиздек унинг 

микродаражаги белгилари ҳам мавжуд, уларнинг асосийлари бўлиб: корхона ва 

ташкилотлар ҳамда хизмат кўрсатиш бўғинларида асосий ва ёрдамчи фондларнинг 

янгиланиши, ишлаб чиқариш унумдорлиги ва рентабеллигининг ошиши, ишлаб 

чиқариш жараёнларини таркибий ўзгартириш ва диверсификациялаш, етарли 

даражада молиявий маблағларга эга бўлиш каби кўрсаткичларда намоён бўлади. 

Тадқиқотлар ва ўрганишлар натижаси шуни кўрсатмоқдаки, иқтисодиётда 

инновацион иқтисодиётни белгиловчи кўрсаткичлар жуда кўпқирралидир. Уларни 

барчасини мазкур мақолада келтиришнинг биринчидан имконияти йўқ, иккинчидан 

аҳамиятга эга ҳам эмас.  

Биз уларнинг асосийларини ягона бир тизимга келтирган ҳолда макро, мезо ва 

микродаражада ёритиб беришга ҳаракат қилдик, энди уларнинг ёрдамида миллий 

иқтисодётда инновацион иқтисодиёт жорий этилганда мамлакат ижтимоий-иқтисодий 

тизими қандай кўриниши қуйидаги расмда келтирилган. 

 
1-расм. Мамлакат ижтимоий-иқтисодий тизимида инновацион иқтисодиётни 

қўлланилишини акс эттирувчи белгилар1. 

 

Юқорида мамлакат иқтисодиётига инновацион иқтисодиётни қўллаш ва унинг 

ижтимоий-иқтисодий тизимида акс этувчи белгиларини атрофлича ўргандик. Албатта, 

қайсидир даражада мамлакат иқтисодиётида инновацион иқтисодиётнинг қўланилиши 

ва унинг аҳамиятини аниқлашда муҳим ўрин тутади. Бироқ, мамлакат иқтисодиётида 

 
1 Тадқиқотлар натижасига асосланиб муаллиф томонидан тузилди. 

Мамлакат ЯИМда хизмат кўрсатиш улуши ошади ва сифати 
яхшиланади.

Ишлаб чиқаришда юқори технология ва технологиялар 
қўлланилади.

Инсон ақлидан фойдаланишнинг институционал ўзгариши юз 
беради ва ундан унумли фойдаланилади.

Иқтисодий ўсишга инсоннинг ақлий меҳнатига асосланган омиллар 
асосида эришилади.

Иқтисодий муносабатлар тизими глобаллашади ва меҳнат 
тақсимоти чуқурлашади.

Техник ва тенологик жиҳатдан янгиланиш жараёнлари тезлашади.

инновацион иқтисодиётнинг ривожланиш ҳолатига баҳо бериш имкониятини 

бермайди.  

Бундай баҳо, фикримизча, инновацион иқтисодиётни баҳолаш  индикаторлари 

орқали амалга оширилади. Маълумки, бозор иқтисодиёти шаоритида иқтисодий 

индикаторлар мамлакат ижтимоий, иқтисодий ва сиёсий ҳолатини аниқлашда муҳим 

кўрсаткич бўлиб ҳисобланади. Инновацион иқтисодиётни баҳолаш  индикаторларини 

тадқиқ этиш қуйидаги асосий жиҳатларни эътироф этишга асос бўлди. Зеро, ҳар 

мамлакатда ва иқтисодиётда ушбу масалаларни ижобий ҳал этилиши иқтисодиётнинг 

ижтимодий-иқтисодий ривожланишини кейинги босқичига ўтиш жараёнларини 

тезлаштиради. 

  Инновацион иқтисодиётнинг ҳолатига баҳо берадиган индикаторлар устида 

амалга оширилган тақиқотлар натижасидаги унинг қуйидаги расмда келтирилган 

кўринишда тизимлашга келтирдик (2-расм). 

 
2-расм. Мамлакат ижтимоий-иқтисодий тизимида инновацион иқтисодиётни  

ҳолатига баҳо берадиган индикаторлар тизими1. 

 

1. Иқтисодиётни инновацион ривожлантириш салоҳиятини баҳолаш 

индикаторларининг аҳамияти. Инновация назариясининг ривожланиш тарихи 

ўрганиб, ўтган асрнинг иккинчи ярмидан инновациялар иқтисодиётни барқарор 

ўсишини таъминловчи энг асосий восита бўлганлигига хулоса қилишимиз мумкин. Ўз 

навбатида инновацияларга асосланган иқтисодиётни салоҳиятига баҳо беришда 

инновация индикаторларини ишлаб чиқиш ва амалиётга жорий этиш алоҳида аҳамият 

касб этади. Иқтисодий адабиётларда инновацион ривожланиш самарадорлигини 

баҳолашдаги индикаторлар тизими инновацияларнинг ҳусусиятларига ва турли бошқа 

омилларга боғлиқ равишда ҳисобланади. Бинобарин, бугунги кунда ҳалқаро амалиётда 

иқтисодиётни инновацион ривожланиш даражасини баҳолашнинг Innovation Index WB, 

Innovation Capacity Index, Global Innovation Index INSEAD, Innovation Index WEF каби 

кўрсаткичлари мавжуд. Ушбу кўрсаткичларнинг аҳамияти ва ҳисоблаш усулларининг 

ўзига хос ҳусусиятлари турлича бўлиб, ҳар бир иноватсион ривожланиш индекси 

маълум бир таҳлилий ва бошқарув вазифаларини бажаришга мўлжалланган [15] 

Такъидлаш жоизки, инновация индексларини ҳисоблаш асосан Жаҳон банки [23], 

Халқаро иқтисодий форум (The World Economic Forum WEF), БМТнинг ривожлантириш 

дастури (the UN Development Program UNDP), БМТнинг саноатни ривожлантириш 

ташкилоти (the UN Industrial Development Organisation UNIDO), YIнинг Европа 

инновациялари комиссияси (EU Commission European innovation) каби халқаро 

 
1 Тадқиқотлар натижасига асосланиб муаллиф томонидан тузилди. 

Иқтисодиётни инновацион ривожлантириш салоҳиятини баҳолаш 
индикаторларининг аҳамияти

Инновацион иқтисодиёт самарадорлигини баҳолаш индикаторларининг 
турлича эканлигини ҳисобга олиш ва статистик ҳисоботларини юритиш

Инновацион ривожланиш даражасини баҳоловчи индикаторларни жорий этиш 
муаммолари

ташкилотлари буюртмасига асосан RAND Corporation ва бошқа йирик халқаро аналитик 

компаниялар томонидан амалга оширилади[24].  Шуниндек, ушбу таҳлиллар давлат 

ҳукуматларининг миллий иқтисодиётнинг инновация салоҳиятига баҳо бериши, йирик 

инвесторлар ёки халқаро молия ташкилотлари томонидан маблағ ажратишда 

давлатнинг инновация сиёсати олдидаги вазифаларини белгилаб олиш мақсадида 

ўтказилади.  

Дунёнинг етакчи давлатларининг илғор тажрибаларига назар ташлайдиган 

бўлсак, бугунги кунда мамлакатларнинг инновацион салоҳиятини ўлчашда миқдорий 

ва сифатни аниқловчи ҳамда турли омилларга боғлиқ равишда ўзгариб турувчи 100 га 

яқин индикаторлар (индекс) амал қилади. Ушбу индексларни ҳисоблашда таълим, илм-

фан, технологиялар, инсон капитали, инновацион ва ижтимоий-сиёсий мухит, расмий 

миллий статистика маълумотлари, аҳоли ва тегишли мутахассислардан олинган сўров 

натижалари бирлаштирилган ҳолда яхлит тизимга келтирилади. 

Бизга маълумки, кейинги йилларда экологик муаммолар юзага келгани сабабли 

олимлар инновацион экотизимни барпо этиш бўйича ишларни амалга оширмоқда. Ўз 

навбатида, ривожланган мамлакатларда инсон капиталига ва инновация 

инфтрутузилмасига йўналтирилган инвестициялар инновацион экотизимни ҳисобга 

олган ҳолда амалга оширилмоқда.   

Биз тадқиқот ишининг олдинги параграфида миллий инновация тизимини 

шакллантириш лозимлигини назарда тутиб, бунда давлат иштироки зарурлиги 

хусусидаги тавсияларни илгари сурдик. Ушбу тавсияларнинг миллий инновация 

амалиётида жорий этилиши мамлакатимиз ЯИМи таркибида илм-фан ютуқларига 

асосланган юқори технологиялари товар, иш, хизматлар ҳажмининг ошишига ижобий 

таъсир кўрсатади деган фикрдамиз. 

2. Инновацион иқтисодиёт самарадорлигини баҳолаш индикаторларининг 

турлича эканлигини ҳисобга олиш ва статистик ҳисоботларини юритиш. Илмий 

манбаларда иқтисодиётни инновацион ривожланиш салоҳиятини баҳолашга турлича 

ёндашувлар мавжудлигини кўришимиз мумкин. Бундай ёндашувлар инновацион 

жараёнларнинг асосий мақсадини кўрсатиш билан бирга, унинг натижавийлигига баҳо 

беради. Шунингдек, мамлакатнинг инновацион салоҳиятини аниқлашда тадқиқотлар 

ўтказиш, фан ютуқларини ишлаб чиқаришга жорий қилиш (янги билим, ғоя, 

технология, товар, иш, хизмат, бошқариш методлари, жараёнлар, ижтимоий-маданий 

намуналар ва х.к.) имкониятларини кенглиги тушунилади[20]. Масалан, А.А.Макаров 

илмий-техникавий фаолиятни натижасини акс эттирувчи қуйидаги кўрсаткичларни 

қайд этади [21]. 

− патент статистикаси; 

− технологик тўлов баланси; 

− юқори ишлаб чиқариш технологияларининг бозори.  

Шунингдек, В.Ф.Шаров эса инновация тизимини баҳолаш учун инновация 

индикаторларига қуйидагиларни қўшган.  

− мамлакатдаги олий маълумотли аҳолининг улуши; 

− илмий тадқиқотларда хусусий капиталнинг улуши; 

− янги саноат намуналари; 

− патентлар сони ва х.к. 

Миллий иқтисодиётни модернизатсиялаш шароитида илм-фан ютуқларидан 

ишлаб чиқаришда фойдаланиш таборо ортмоқда. Лекин, таъкидлаш жоизки, 

мамлакатимизда инновацияларнинг самарадорлигини баҳолаш индикаторлари ишлаб 

чиқилмаган.  

Шу билан бирга давлат томонидан илмий-амалий ва техникавий лойиҳаларни 

молиялаштиришга ажратилаётган маблағлар салмоғи ҳам ўсиб бориш тенденсиясига 

эга. Шу нуқтаи назардан, миллий инновация сиёсатининг самарадорлигини аниқловчи 

бирламчи таянч индикаторлар тизимини жорий этиш ва статистик ҳисоботларни 

юритиш мақсадга мувофиқ. 

Иқтисодий манбаларда давлатнинг инновация фаолиятини баҳолаш 

индикаторлари қуйидаги кўрсаткичлардан кам бўлмаслиги тавсия этилади[21]:  

• ИТТКИларни жорий этиш интенсивлиги индикатори; 

• инсон капитали индикатори; 

• ишлаб чиқариш технологиясини ривожланиш индикатори; 

• тўлов баланс индикатори; 

• йиллик илмий тадқиқотлар; 

• илмий тадқиқотларнинг ишлаб чиқаришга жорий этиш; 

• патентлар сони; 

• янги билимлар оқими ва моделлари; 

• сўровлар ва интервьюлар; 

• мураккаб ва доимий лойиҳаларни баҳолаш. 

Бизнинг назаримизда, корхоналарнинг инновацион фаолияти самарадорлиги ёки 

давлатнинг инновация салоҳиятига баҳо беришда қўлланиладиган индикаторлар 

тизимини фақатгина статистик маълумотлардан ташкил этилиши инновация 

жараёнларининг сифати тўғрисида етарли даражада маълумот бермайди. Шунинг учун 

инновация тизими элементлари самарадорлигини баҳолашда миқдорий статистик 

кўрсаткичлар билан бирга, сифатни баҳоловчи кўрсаткичлар асосида комплекс 

индикаторлар тизимини жорий этиш лозим. Албатта, бундай жараёнлар ташкил этиш 

ва сифатли бажарилишида давлатнинг иштироки зарур.  

Тадқиқотлар ва ўрганишлар натижасига таяниб таъкидлаш жоизки, миллий 

иқтисодиётнинг барқарор ўсишини таъминлашда инновация салоҳиятини янада 

ошириш ва унинг самарадорлигини баҳолашда қуйидаги индикаторларни эътиборга 

олиш мақсадга мувофиқ. 

1. Инновация фаолиятини ташкил этиш, юритиш ва ривожлантириш бўйича 

меъёрий-хуқуқий асослар билан таъминланганлик даражаси:  ушбу иқтисодий фаолият 

қонунлар билан тартибга солиниши, соҳани ривожланишини  давлат ва хусусий сектор 

ўртасида инновацион алоқаларни мустаҳкамлайди. Ушбу индикатор самарадорлиги 

қуйидаги мезонлар асосида баҳоланиши тавсия этилади: 

- мамлактда инновацион ривожланишни қўллашда давлатнинг солиқ 

сиёсатининг қўлланилиши ва самарадорлиги даражаси орқали (солиқ имтиёзлари ва 

молиявий қўллаб-қувватлаш йўналишлари, корхонларнинг тадқиқотлар олиб бориш 

учун лабаратория ташкил этиш мажбуриятлари ва бошқалар); 

- бизнес ва илм-фан ўртасидаги алоқаларни мустаҳкамлаш бўйича хуқуқий 

асослар даражаси (меъёрий-хуқуқий хужжатларнинг сони ва сифати таҳлили. Масалан, 



SCIENCEPROBLEMS.UZ-Ижтимоий-гуманитар фанларнинг долзарб муаммолари № 12/1 (3)-2023 

 

253 

институт, университетлар тадқиқот билан шуғулланиш мажбуриятлари ёки инновация 

корхоналари ташкил этиш, иштирок этиш хуқуқларини қонун билан мустаҳкамланлиги, 

муаллифлик хуқуқи бўйича ихтироларни буюртмачиларга бериш механизмларининг 

мавжудлигивабошқалар). 

2. Инновацияларни яратишда хусусий секторнинг иштироки даражаси: 

ривожланган мамлакатларда хусусий сектор асосий истеъмолчи сифатида инновация 

фаолиятини харакатга келтирувчи муҳим куч ҳисобланади. Ўз навбатида, иш 

жойларини яратиш ва бюджет тушумларида ҳам ушбу йўналишнинг улуши юқори 

ҳисобланади. Ушбу кўрсаткични баҳолаш давлат ва хусусий сектор томонидан илмий-

тадқиқот ишларига сарфланаётган харажатлар миқдорига нисбатан амалга оширилади.  

3. Инновацияларни яратишда илмий-тадқиқот секторнинг иштироки даражаси: 

илмий-тадқиқотларни амалга ошрувчилар сектори миллий инновация тизимининг 

ажралмас қисми бўлиб, амалий ва фундаментал тадқиқотларнинг ривожланиши, 

мамлакат ёки корхоналар миқёсида илмий ишланмаларнинг самараси бевосита ушбу 

секторга боғлиқ.  Бу индикаторни баҳолашда илмий тадқиқотларда банд бўлган 

мутахассислар, уларнинг натижавийлиги каби мезонлар қўлланилади. 

Шундай қилиб келтирилган индикаторлар тизими давлат, корхона, ташкилотни 

инновация фаолияти самарадорлигига  комплекс баҳо беришга хизмат қилади. 

3. Инновацион ривожланиш даражасини баҳоловчи индикаторларни 

жорий этиш муаммолари. Маълумки, макроиқтисодий даражадаги иқтисодий 

индикаторларни ҳисоблашнинг турли йўллари ва методологияси мавжуд. Таъкидлаш 

жоизки, мазкур индикаторларни ҳисоблашнинг ягона методологияси халқаро 

ташкилотлар томонидан андоза сифатида ишлаб чиқилган, бироқ улар кўпчилик 

ҳолатда тавсиявий характерга эга бўлганлиги туфайли мамлакатдаги у ёки бу 

иқтисодий индикаторларни аниқлашда жорий этиш бўйича мажбурият юкламайди. Бу 

албатта, халқаро андозалрни ҳисоблашнинг ягона методологиясини қўлламаган 

мамлакатларнинг инвестицияларни жалб қилиш ва асосий фондларни модернизатсия 

қилиш муҳитига салбий таъсир кўрсатади. 

Хулоса ва таклифлар. Юқоридагилардан келиб чиқиб,  инновацион 
ривожланишнинг назарий асослари ва иқтисодий аҳамиятини атрофлича тадқиқ этиш 
натижаларига таяниб қуйидаги хулосаларни шакллантирилди: 

− Миллий иқтисодиётни барқарор ўсишини таъминлашда инновацион 
иқтисодиётнинг иштироки ва жорий қилинганлиги макро, мезо ва микроиқтисодий 
даражадаги белгилари орқали аниқлаш мумкин; 

− Инновацион иытисодиётнинг асосий кўрсаткичларидан бири мамлакат 
ишлаб чиқариш жараёнида фойдаланилаётган асосий воситаларнинг ёши ҳисобланади.   

− инновацион иқтисодиётни қўллаш ва унинг ижтимоий-иқтисодий тизимига 
баҳо беришда иқтисодий индикаторлар мамлакат ижтимоий, иқтисодий ва сиёсий 
ҳолатини аниқлашда муҳим кўрсаткич бўлиб ҳисобланади. 

 Хулоса қилиб айтганда, инновацион иқтисодиётни жорий этишнинг қатор 

белгилари мавжуд бўлиб, халқаро амалиётда уларни ҳолатига баҳо берадиган 

индикаторлар қўлланилади. Мазкур иқтисодий категорияларнинг миллий 

иқтисодиётда қўллаш ва улар орқали баҳолаш учун мамлакатда ижтимоий-иқтисодий 

ҳамда сиёсий вазият мавжуд бўлиши жуда муҳим ҳисобланади. 

